CES*

Algo asi poderia exclamar Celso Emilio Ferreiro ao visitar a Ruta da Pedra e da Auga, descrita na edicion 64 de CERNA
(primavera deste ano), na que se ve ao Presidente da Deputacion de Pontevedra e ao Alcalde de Cambados, xunto con centos
de persoas, nunha desas multitudinarias excursions que tanto gustan a boa parte dos nosos proceres. A ruta, que discorre a
caron do rio Armenteira (afluente do Umia) entre Ribadumia e Meis, foi “rehabilitada” desafortunadamente pola Deputacion
de Pontevedra, como quere deixar patente a través deste artigo o Colectivo Ecoloxista do Salnés (CES) .

AMORES QUE MATAN

Porque mortal ¢, en efecto, para os
medios fluvial e costeiro a moda de con-
vertelos nun paseo urbano. Coa premisa
(ou o pretexto) de garantir a accesibilida-
de a calquera persoa, cortase a vexetacion
autdctona, mutilanse bosques de ribeira,
altéranse as marxes dos rios e artificiali-
zanse por completo. O CES non esta con-
tra a accesibilidade, senon contra a sua
interpretacion perversa. Mentres ainda
hai abondosos exemplos de edificios
publicos aos que non se pode acceder
nunha cadeira de rodas, a tan cacarexada
accesibilidade serve de coartada para
alterar alguns contornos que, nalguns
casos, non € que deban ser privados da
visita de persoas con mobilidade reducida,
sendn da mera presenza humana. Tal é o
caso das areas de cria da lontra no Umia,
criterio desgraciadamente non comparti-
do por algun enxefeiro da Deputacion.

O MENU DA ALTERACION DO RiO

No caso da ruta do rio da Armenteira,
as actuacions realizadas pola Deputacion
de Pontevedra na parte alta do mesmo
(nas proximidades do mosteiro co mesmo
nome) xa foron denunciadas hai mais de
dous anos polo CES ante Augas de Galicia
€ a propia institucion provincial, por:

- Destrucion da vexetacién do bosque de
ribeira do regato. Corte total da vexeta-
cion herbacea e arbustiva e tala de
arbores de ribeira.

- Cuberta de boa parte da vexetacion de
ribeira baixo unha grosa capa de xabre
da pista do paseo, elevando 50 cm o nivel
natural do terreo, creando unha barreira
para a escorrenta natural das augas ao
regato, afectando a dinamica hidroloxica
local e transformando en charcas o que
eran praderias e fincas de cultivo.

- Erosion e desprendementos desta pista
de xabre, facendo que o curso do rio
sufra achegas de grava e area e modifi-
cando o0 ambiente e as condicions fisi-
cas do regato.

Pista de xabre en plena marxe do rio.

Asi se cocifia a desfeita ambiental dos
nosos rios e regatos. De entrante desefia-
mos os percorridos sen inventariar a
riqueza natural, nin sinalar areas sensi-
beis. Como prato forte, mutilamos o bos-
que de ribeira e arrasamos o mato ribei-
ran, todo regado con xenerosas capas de
xabre. Xa de sobremesa, unha sinfonia de
sabores artificiais con notas de farois,
bancos, papeleiras e paneis cromados que
dan un inconfundibel toque de pastiche a
macedonia.

Esta terribel gastronomia non s6 se
serve en Meis e Ribadumia. Outro dos

exemplos mais dramaticos é o contorno
do rio Barosa, en Barro, que tamén esta a
ser “cocifiado” deste xeito, ao mddico
prezo de 750.000 euros do peto publico.

APARENTANDO ESCOITAR

Ante as queixas do CES, o presidente
da Deputacion convocanos a unha reu-
nion no propio Umia, para contrastar
pareceres e unificar criterios cara a futu-
ras actuacions en paseos fluviais. Porén,
logo de facerse a foto co ecoloxismo e
limar asperezas, o0 modelo seque a ser o
mesmo, tal e como amosan as recentes
actuacions en Barrantes, na que nos vol-
ven a servir o menu descrito (tala da
vexetacion de ribeira, cubertas de xabre,
ete).

Desde o CES, defendemos outra vision
dos rios e do seu aproveitamento, desde o
seu cofiecemento e o respecto aos seus
valores e dinamicas, ao tempo que segui-
remos denunciando mostras de incompe-
tencia e hipocrisia como as descritas.

* CES é o Colectivo Ecoloxista do Salnés.
+ info: www.ceslanes.wordpress.com
cesalnes@yahoo.es

